
BOʻLAJAK 
OʻQITUVCHILARNING 
AMALIYOT JARAYONIDA 
RAQAMLI PEDAGOGIK 
RESURSLARDAN 
FOYDALANISH 
SAMARADORLIGI
Djuraboyev Maqsudbek Karimbek o‘g‘li
ADU, Kompyuter injiniringi kafedrasi katta o‘qituvchisi

To‘xtayeva Robiya Ravshanbek qizi
Andijon davlat universiteti talabasi

Annotatsiya: Maqolada bo‘lajak o‘qituvchilarning pedagogik amaliyot jarayonida raqamli pedagogik resurslardan foy-
dalanish samaradorligi yoritilgan. Muallif raqamli texnologiyalarning ta’lim sifati, interaktivlik va mustaqil ta’limdagi o‘rnini 
tahlil qiladi. Tadqiqotda 3–4-kurs talabalari ishtirok etib, so‘rovnoma va kuzatuvlar orqali ularning raqamli vositalardan 
foydalanish darajasi va mavjud muammolari aniqlangan. Natijalarga ko‘ra, talabalar raqamli texnologiyalarga qiziqish 
bildiradi, biroq metodik tayyorgarlik va texnik sharoit yetishmasligi samaradorlikka to‘sqinlik qilmoqda. Muallif raqamli 
kompetensiyalarni rivojlantirish, amaliy mashg‘ulotlar o‘tkazish va metodik qo‘llanmalarning zarurligini asoslab beradi.

Kalit so‘zlar: raqamli pedagogik resurslar, bo‘lajak o‘qituvchilar, pedagogik amaliyot, raqamli kompetensiya, zamonaviy 
ta’lim, interaktiv texnologiyalar, ta’lim samaradorligi, metodik tayyorgarlik, texnik infratuzilma, masofaviy ta’lim.
Abstract: The article explores the effectiveness of using digital pedagogical resources during the teaching practice of 
future educators. The author analyzes the role of digital technologies in improving education quality, interactivity, and 
independent learning. The study involved 3rd and 4th year students. Through surveys and observations, their level of 
use and the challenges associated with digital tools were identified. Results show that while students’ express interest in 
digital technologies, a lack of methodological preparation and limited technical infrastructure hinder their effectiveness. 
The author emphasizes the importance of developing digital competencies, conducting practical training, and creating 
methodological support materials.

Key words: digital pedagogical resources, future teachers, teaching practice, digital competence, modern education, 
interactive technologies, learning effectiveness, methodological preparation, technical infrastructure, distance learning.
Аннотация: В статье рассматривается эффективность использования цифровых педагогических ресурсов в 
процессе педагогической практики будущих учителей. Автор анализирует роль цифровых технологий в повы-
шении качества образования, интерактивности и самостоятельного обучения. В исследовании приняли уча-
стие студенты 3–4 курсов. Посредством анкетирования и наблюдений были выявлены уровень использования 
цифровых средств и существующие проблемы. По результатам выяснилось, что студенты проявляют интерес 
к цифровым технологиям, однако недостаточный методический уровень подготовки и технические ограничения 
снижают эффективность их применения. Автор обосновывает необходимость развития цифровых компетенций, 
проведения практических занятий и создания методических пособий.

Ключевые слова: цифровые педагогические ресурсы, будущие учителя, педагогическая практика, цифровая 
компетентность, современное образование, интерактивные технологии, эффективность обучения, методическая 
подготовка, техническая инфраструктура, дистанционное обучение.

KIRISH
Bugungi kunda axborot-kommunikatsiya texnologiyalarining jadal sur’atlar bilan rivojlanishi ta’lim sohasida 

ham tub o‘zgarishlarni yuzaga keltirmoqda. Raqamli texnologiyalarning ta’lim tizimiga kirib kelishi nafaqat ta’lim 
jarayonining tashkiliy-uslubiy jihatlarini, balki pedagogik yondashuvlar va o‘qituvchilik faoliyatining mazmunini 
ham qayta ko‘rib chiqishni talab etmoqda. Ayniqsa, kelajakda pedagog kasbini tanlayotgan talabalarning 

kasbiy-amaliy tayyorgarligida raqamli vositalardan oqilona va samarali foydalanish ko‘nikmalarini shakllantirish 
dolzarb vazifalardan biridir. Bu boradagi ilmiy izlanishlar raqamli pedagogik resurslarning ta’lim samaradorligiga 
ta’siri, ularning o‘quvchi faoliyatini faollashtirishdagi o‘rni hamda o‘qituvchi kompetensiyalarini rivojlantirishdagi 
funksiyalarini aniqlashga qaratilgan.

MAVZUGA OID ADABIYOTLAR SHARHI
Zamonaviy ta’lim jarayoni raqamli texnologiyalar bilan chambarchas bog‘liq holda shakllanib bormoqda. 

Bu jarayonda raqamli pedagogik resurslar muhim o‘rin egallab, o‘quv faoliyatining sifatini oshirish, interaktivlikni 
ta’minlash, talabalarning mustaqil ta’lim olish imkoniyatlarini kengaytirishda muhim omil bo‘lib xizmat qil moqda 
[1]. Raqamli pedagogik resurslar – bu raqamli formatda yaratilgan va ta’lim jarayonida foydalaniladigan har 
qanday axborot, vosita yoki texnologiyalardir. Ular o‘quv jarayonining barcha bosqichlarida – bilim berish, 
nazorat qilish, tahlil va refleksiya, hamda baholash jarayonlarida faol qo‘llaniladi [2]. Ilmiy manbalarda raqamli 
resurslar zamonaviy ta’lim texnologiyalarining ajralmas qismi sifatida ko‘riladi va ularning asosiy vazifasi o‘quv 
materiallarini audiovizual, interaktiv va moslashuvchan shakllarda yetkazishdan iborat.

Raqamli pedagogik resurslarning turlari ko‘plab omillar – texnologik imkoniyatlar, ta’lim mazmuni, o‘quv-
chining yosh xususiyatlari va pedagogik maqsadlarga qarab farqlanadi. Amaliyotda eng ko‘p qo‘llaniladigan 
turlariga interaktiv darsliklar, multimediya vositalari, videodarslar, test modullari, virtual laboratoriyalar va simu-
lyatsiyalar kiradi. Ta’limiy platformalar esa (xususan, Moodle, Google Classroom, Edmodo, Microsoft Teams, 
Canvas) o‘qituvchilar va o‘quvchilar o‘rtasidagi o‘zaro aloqani tashkil etishda, topshiriqlarni taqsimlashda, baho-
lashda hamda o‘quv faoliyatining monitoringini olib borishda samarali vosita hisoblanadi. Shu ningdek, mobil 
ilovalar orqali bilim olish jarayoni istalgan joyda va vaqtda davom etishi mumkin bo‘lib, bu raqamli resurslarning 
portativlik va qulaylik kabi afzalliklarini ko‘rsatadi [3].

TADQIQOT METODOLOGIYASI
Mazkur resurslarning ta’limdagi funksional roli ham keng qamrovli bo‘lib, ular o‘quv materiallarini vizual-

lashtirish, ya’ni grafik, animatsion va audiovizual formatlarda taqdim etish orqali tushunishni osonlashtiradi. 
Shu bilan birga, avtomatlashtirish jarayonlarini – masalan, test natijalarini avtomatik baholash, ishtirokni elek-
tron qayd qilish, o‘quvchining rivojlanish dinamikasini tahlil qilishni soddalashtiradi. Raqamli resurslar, ayniqsa, 
masofaviy ta’limda muhim vositaga aylanib, o‘quvchilarga geografik yoki vaqt jihatdan erkin sharoitda ta’lim 
olish imkonini beradi. Bu esa ta’limning inkluzivligi va individual yondashuvga asoslanganligini ta’minlaydi [4]. 
Raqamli pedagogik resurslar zamonaviy ta’lim tizimida nafaqat yordamchi vosita, balki ta’limiy strategiyalarning 
markaziy elementi sifatida maydonga chiqmoqda. Ularning to‘g‘ri va maqsadga muvofiq qo‘llanilishi o‘quv 
jarayonining samaradorligini oshirish, o‘quvchilar faoliyatini faollashtirish va o‘qituvchining metodik arsenalini 
boyitishda beqiyos ahamiyatga ega.

Bo‘lajak o‘qituvchilarning kasbiy shakllanish jarayonida pedagogik amaliyot alohida o‘rin tutadi. Bu jarayon 
nazariy bilimlarning amaliy faoliyat bilan integratsiyalashuvi orqali pedagogik kompetensiyalarning shakllani-
shiga xizmat qiladi. Amaliyot davomida talaba-o‘qituvchilar real ta’lim muhiti bilan tanishadi, dars jarayonlarini 
rejalashtirish, tashkil etish, baholash va tahlil qilish kabi faoliyat turlarini mustaqil amalga oshirish imkoniyatiga 
ega bo‘ladi [5]. Pedagogik amaliyot nafaqat kasbiy ko‘nikmalarni shakllantirish, balki zamonaviy metod va vosi-
talarni o‘zlashtirish uchun ham muhim bosqichdir.

TAHLIL VA NATIJALAR
Mazkur amaliyotning mazmuni va tuzilmasi bir nechta bosqichlardan iborat bo‘lib, har biri bo‘lajak o‘qituv-

chining ma’lum bir kasbiy jihatini rivojlantirishga qaratilgan. Dastlabki bosqich – tayyorgarlik (diagnostik) davri 
bo‘lib, bunda talabalar maktab muhiti, o‘quvchilarning xususiyatlari, dars jadvali, fan o‘quv dasturi bilan tani-
shadilar. Ikkinchi bosqichda darslar rejalashtiriladi: bu jarayonda o‘quv maqsadlari belgilanadi, dars shakli va 
metodlari tanlanadi, o‘quv materiali strukturaviy jihatdan tizimlashtiriladi. Keyingi bosqichda esa talabalar amaliy 
darslarni olib boradilar, interaktiv metodlar, zamonaviy texnologiyalar va raqamli vositalardan foydalanadilar. 
Yakuniy bosqich – tahlil va refleksiya bosqichi bo‘lib, unda o‘tkazilgan darslar yuzasidan tahlil o‘tkaziladi, o‘z 
ustida ishlash strategiyalari ishlab chiqiladi.

1-rasm: Pedagogik amaliyot bosqichlari



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

512

2025-yil, iyul, №7-son

Amaliyot davomida darslarni rejalashtirish, o‘tkazish va tahlil qilish bosqichlari bir-biri bilan uzviy bog‘liq 
holda olib boriladi. Darsni rejalashtirishda bo‘lajak o‘qituvchi o‘quvchilarning bilim darajasi, sinf xususiyatlari, 
o‘quv dasturining mazmuni va kompetensiyaviy yondashuv asosida dars maqsadlarini aniq belgilab olishi lozim. 
Dars jarayonini tashkil qilishda esa zamonaviy pedagogik texnologiyalar va o‘quvchilarning faolligini oshiruvchi 
usullardan foydalaniladi. O‘tkazilgan darslarning tahlili pedagogik refleksiya shaklida olib boriladi – bu jara-
yonda bo‘lajak o‘qituvchi o‘zining kuchli va zaif jihatlarini tahlil qiladi, kelgusida ularni takomillashtirish bo‘yicha 
xulosalar chiqaradi. Bu bosqich bo‘lajak mutaxassisning o‘zini o‘zi baholash va rivojlantirish kompetensiyasini 
shakllantirishga xizmat qiladi.

Shu bilan birga, pedagogik amaliyotda raqamli resurslardan foydalanish ehtiyoji ham ortib bormoqda. 
Bugungi kunda dars jarayonida raqamli vositalarni qo‘llash nafaqat innovatsion yondashuv, balki pedagogik 
samaradorlikning muhim mezoniga aylanmoqda. Bo‘lajak o‘qituvchilar amaliyot davomida interaktiv taqdimot-
 lar, onlayn testlar, elektron platformalar, virtual laboratoriyalar, ta’limiy videoroliklar kabi resurslardan foyda-
lanadilar [6]. Bu esa o‘quvchilarning mavzuni chuqurroq anglashiga, dars jarayonining ko‘rgazmali va qiziqarli 
bo‘lishiga xizmat qiladi. Ayniqsa, masofaviy yoki gibrid ta’lim sharoitida raqamli pedagogik vositalar o‘qituv-
chining asosiy yordamchisiga aylangan. Shu sababli, bo‘lajak o‘qituvchilarning raqamli resurslardan sama-
rali foydalanish ko‘nikmalarini shakllantirish ularning professional tayyorgarligida ajralmas tarkibiy qism bo‘lib 
qolmoqda.

Bo‘lajak o‘qituvchilarning raqamli pedagogik resurslardan foydalanish holatini o‘rganish maqsadida empirik 
tadqiqot olib borildi. Tadqiqotda asosan sifat va miqdoriy tahlil metodlaridan foydalanildi. So‘rovnoma, kuzatuv va 
yarim strukturalashtirilgan intervyular asosida to‘plangan ma’lumotlar orqali bo‘lajak o‘qituvchilarning amaliyot 
jarayonida raqamli vositalardan foydalanish darajasi, ularning funksional maqsadlari va ta’lim samaradorligiga 
ta’siri o‘rganildi. So‘rovnoma 3–4-kursda o‘qiyotgan 120 nafar pedagogika yo‘nalishidagi talaba orasida o‘tka-
zildi. Kuzatuvlar esa maktabdagi amaliyot davomida olib borildi va u orqali real dars jarayonlarida raqamli 
resurslardan qanday foydalanilayotgani tahlil qilindi.

Tadqiqot natijalari shuni ko‘rsatdiki, bo‘lajak o‘qituvchilarning aksariyati (78%) raqamli pedagogik vosita-
lardan dars jarayonida faol foydalanadi. Ular orasida eng ko‘p qo‘llaniladigan resurslar – PowerPoint taqdimot-
lari (65%), videodarslar (42%), Quizizz, Kahoot, Wordwall kabi interaktiv test platformalari (38%), Google 
Classroom va Moodle kabi ta’limiy platformalar (29%) bo‘ldi. Raqamli resurslardan foydalanish maqsadlari esa 
asosan o‘quv materialini ko‘rgazmali bayon qilish, bilimlarni mustahkamlash, tezkor baholash va o‘quvchilar 
bilan interaktiv muloqotni kuchaytirishga qaratilgan. Ayniqsa, sinfdagi o‘quvchilarning faolligini oshirish va dars 
jarayonini vizuallashtirishda raqamli vositalar samarali natija bergani kuzatildi.

2-rasm: Resurslardan foydalanish foizlari

Bo‘lajak o‘qituvchilarning raqamli kompetensiyasi ham tadqiqotning muhim yo‘nalishlaridan biri sifatida 
baholandi. So‘rovnoma natijalariga ko‘ra, talabalar o‘zlarining raqamli savodxonligini o‘rtacha darajada deb 
baholagan (54% o‘rta darajada, 31% yuqori, 15% esa past darajada). Shu bilan birga, intervyular davomida 
talabalarning ko‘pchiligi raqamli texnologiyalarni qo‘llash bo‘yicha metodik tayyorgarlik yetarli emasligini, 
ko‘proq amaliy mashg‘ulotlarga ehtiyoj sezayotganini ta’kidladi. Bu esa raqamli pedagogik resurslardan foyda-
lanish samaradorligini oshirish uchun ularni nafaqat texnik, balki metodik jihatdan qo‘llay olish kompetensi-
yasini shakllantirish muhimligini anglatadi. Empirik tadqiqotlar bo‘lajak o‘qituvchilarning raqamli resurslarga 
bo‘lgan qiziqishi yuqoriligini ko‘rsatadi, biroq ularning to‘laqonli va samarali foydalanishi uchun zarur metodik 
ko‘nikmalarni rivojlantirish, bu yo‘nalishda amaliy-metodik qo‘llanmalar bilan ta’minlash zarur. Bu esa raqamli 

pedagogik kompetensiyani rivojlantirish orqali zamonaviy ta’lim talablariga javob beradigan mutaxassislarni 
tayyorlashga xizmat qiladi.

Raqamli pedagogik resurslardan foydalanish samaradorligini ta’minlash zamonaviy ta’lim jarayonining 
muhim vazifalaridan biri hisoblanadi. Biroq, mavjud holat tahlili shuni ko‘rsatmoqdaki, bo‘lajak o‘qituvchilar 
tomonidan raqamli vositalarni qo‘llashda qator muammolar mavjud bo‘lib, ular bu resurslarning to‘laqonli va 
tizimli joriy etilishiga to‘sqinlik qilmoqda [7]. Eng avvalo, texnik infratuzilmaning yetarli emasligi raqamli vosita-
lardan keng foydalanish imkoniyatini cheklaydi. Ta’lim muassasalarida interaktiv doskalar, zamonaviy kom pyu-
terlar, yuqori tezlikdagi internet tarmog‘i bilan ta’minlanish darajasi har doim ham talab darajasida emas. Bu 
esa o‘qituvchi va o‘quvchi o‘rtasidagi raqamli muhitda samarali muloqotni cheklaydi. Ikkinchi muhim omil – 
bu bo‘lajak o‘qituvchilarning raqamli kompetensiyalarining yetarli darajada shakllanmaganligidir. Tadqiqotlar 
shuni ko‘rsatadiki, aksariyat talabalar texnik jihatdan raqamli vositalardan foydalanishni bilsalar-da, ularni di -
daktik maqsadga muvofiq tanlash va samarali integratsiya qilishda qiyinchiliklarga duch keladilar. Bu holat esa 
metodik yondashuvlar, pedagogik dizayn va o‘quv maqsadlariga mos vositalarni tanlash bo‘yicha yetarli tayyor-
garlik yo‘qligini ko‘rsatadi. Shuningdek, raqamli resurslarni darsning mazmuni va metodikasiga uyg‘unlashtirish 
borasida tizimli yondashuvlar va tajriba yetishmaydi.

Mazkur muammolarni bartaraf etish va raqamli resurslardan foydalanish samaradorligini oshirish uchun 
bir qator taklif va tavsiyalar ilgari surilishi mumkin. Avvalo, o‘qituvchilikka tayyorlov dasturlariga raqamli peda-
gogik texnologiyalarni o‘rgatuvchi maxsus fanlarni tizimli integratsiya qilish zarur. Bu fanlar nafaqat texnik vosi-
talardan foydalanish, balki raqamli didaktika, onlayn baholash vositalari, interaktiv kontent yaratish, media-
ma’rifat kabi yo‘nalishlarni ham qamrab olishi kerak. Shu bilan birga, amaliy mashg‘ulotlar orqali talabalar real 
sharoitda raqamli vositalarni qanday qo‘llash bo‘yicha tajriba orttirishlari lozim.

Bundan tashqari, pedagogika oliygohlarida va amaliyot bazalarida o‘qituvchilar uchun raqamli savodxon-
likni oshiruvchi malaka oshirish kurslarini joriy etish ham muhim ahamiyatga ega. Ushbu kurslar orqali o‘qituv-
chilar zamonaviy ta’lim platformalari, elektron ta’lim kontentlari bilan ishlash, o‘quvchilarning raqamli faoliyatini 
monitoring qilish va individual yondashuv asosida o‘qitish usullarini o‘zlashtiradilar [8]. Shu bilan birga, metodik 
qo‘llanma va ko‘rsatmalar ishlab chiqish orqali raqamli vositalarni darsga integratsiya qilishning samarali model-
larini taklif etish maqsadga muvofiqdir.

Raqamli pedagogik resurslardan samarali foydalanish ko‘plab omillarga bog‘liq bo‘lib, bu yo‘nalishda tizimli 
yondashuv, metodik va texnik qo‘llab-quvvatlash hamda raqamli kompetensiyani rivojlantirish orqali sifatli nati-
jalarga erishish mumkin. Shu jihatdan olib qaralganda, raqamli resurslarni o‘quv jarayonining ajralmas qismiga 
aylantirish nafaqat texnologik yangilik, balki zamonaviy o‘qituvchining kasbiy zarurati sifatida qaralishi lozim. 
O‘tkazilgan tadqiqot natijalari bo‘yicha aniqlanishicha, bo‘lajak o‘qituvchilarning pedagogik amaliyot jarayonida 
raqamli pedagogik resurslardan foydalanish holati o‘zgaruvchan va ko‘p omilli xususiyatga ega. Ularning aksari-
yati dars jarayonida raqamli vositalardan foydalanishga intilayotgan bo‘lsada, bu boradagi bilim, ko‘nikma va 
metodik tayyorgarlik darajalari turlicha. Tadqiqot davomida aniqlanishicha, interaktiv taqdimotlar, videodarslar, 
test platformalari va ta’limiy ilovalar eng ko‘p qo‘llaniladigan resurslar sirasiga kiradi. Biroq, raqamli resurslarning 
o‘quv jarayoniga samarali integratsiyalashuvi uchun zarur bo‘lgan metodik yondashuvlar, dars mazmuniga 
mos vosita tanlash madaniyati va texnologik refleksiya ko‘nikmalari yetarli darajada shakllanmagan. Bundan 
tashqari, texnik infratuzilmaning chegaralanganligi va raqamli pedagogika bo‘yicha maxsus metodik ta’limning 
yetishmovchiligi ham asosiy muammolar sirasiga kiradi.

XULOSA
Bo‘lajak o‘qituvchilarning kasbiy tayyorgarligida raqamli resurslar alohida o‘rin egallaydi. Zamonaviy ta’lim 

sharoitida o‘qituvchidan nafaqat o‘z fanini chuqur bilishi, balki o‘quvchilarning individual ehtiyojlarini hisobga 
olgan holda interaktiv, texnologik jihatdan boyitilgan ta’lim muhiti yaratishi ham talab etiladi. Raqamli pedagogik 
resurslar aynan shu ehtiyojni qondirishda asosiy vositalardan biri bo‘lib xizmat qiladi. Ular o‘quv materialini 
vizuallashtirish, mashg‘ulotlarni differensiallashtirish, o‘quvchilarning faolligini oshirish va ta’lim jarayonini indi-
viduallashtirish imkonini beradi. Shu sababli, bo‘lajak o‘qituvchilarni tayyorlashda raqamli resurslardan foyda-
lanish bo‘yicha texnik va metodik kompetensiyalarni shakllantirish, bu borada integratsiyalashgan yondashuv-
larni ishlab chiqish zaruriy hisoblanadi.

Kelajakdagi ilmiy izlanishlar uchun bir qator yo‘nalishlar belgilanishi mumkin. Eng avvalo, raqamli peda-
gogik resurslardan foydalanish bo‘yicha kompleks metodik modellar ishlab chiqish va ularning samarador-
ligini eksperimental asosda baholash zarur. Shuningdek, pedagogik amaliyotda raqamli resurslar bilan bog‘liq 
kompetensiyalarni o‘lchash indikatorlarini ishlab chiqish, ularning baholash mezonlarini aniqlashtirish ilmiy-
nazariy jihatdan ahamiyatlidir. Bundan tashqari, turli fanlar kesimida raqamli resurslardan foydalanish bo‘yicha 
fan-spesifik tadqiqotlar olib borish, raqamli vositalarning o‘quvchilarning motivatsiyasi, mustaqil ta’lim ko‘nikma-
lari va tanqidiy fikrlashga ta’sirini aniqlash ham dolzarb ilmiy yo‘nalishlardan biri sifatida ko‘riladi.

Bo‘lajak o‘qituvchilarni raqamli pedagogik resurslardan samarali foydalanishga tayyorlash – bu ta’limda 
raqamlashtirish jarayonining muvaffaqiyatli kechishini ta’minlaydigan asosiy omil bo‘lib, mazkur yo‘nalishdagi 
ilmiy-amaliy ishlar tizimli davom ettirilishi lozim.

Foydalanilgan adabiyotlar ro‘yxati:
1. Sodiqova N.N. Raqamli pedagogikaning zamonaviy ta’limga ta’siri: muammo va imkoniyatlar // Ta’lim va tarbiya fanlari. 

– 2025. – B. 369–372.
2. Усенова Г.С., Маигелдиева Ш.М., Исаева Г.Б. Развитие познавательной самостоятельности будущих педагогов 

на основе использования цифровых образовательных ресурсов // Зи: интеллект, идея, инновация. – 2024. – 
№ 2. – С. 219–230.

3. Лжубимова Э.М. Формирование готовности будущего учителя к разработке цифрового образовательного 
контента // Современные проблемы науки и образования. – 2024. – № 1. – С. 1–18.

4. Fayzullaeva M. Ta’lim klasteri sharoitida ta’lim jarayonini raqamli texnologiyalar asosida tashkil qilish va rivojlantirishda 
raqamli ta’lim resurslarini qo‘llash // Ta’lim va innovatsion tadqiqotlar. – 2023. – B. 169–174.

5. Гвоздев И.С. Влияние цифровых платформ на педагогическую практику учителей-предметников // Вестник 
науки. – 2025. – Т. 5, № 6 (87). – С. 423–431.

6. Akbarova H.K. Ta’lim jarayonlarini raqamli texnologiyalar asosida samaradorligini oshirish: onlayn o‘yinlar // Qo‘qon 
universiteti xabarnomasi. – 2023. – B. 204–208.

7. Katansky A.A., Trotsenko A.A. Efficiency of digital educational resources application in universities // International 
Research Journal. – 2023. – B. 1136–1154.

8. Mamatkodirov M.M. Maktab ta’limida raqamli texnologiyadan foydalangan holda o‘qitish usullarini takomillashtirish // 
Farg‘ona davlat universiteti ilmiy xabarlari. – 2023. – B. 63–69.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

231

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, iyul, №7-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

232

2025-yil, iyul, №7-son

2025. №7

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


